
Հիմք ընդունելով Իրավական ակտերի մասին Հայաստանի Հանրապետության օրենքի 70-րդ հոդվածի 1-ին մասը, Հայաuտանի Հանրապետության կառավարությունը որոշում է.

1. Հայաստանի Հանրապետության կառավարության 2011 թվականի հուլիսի 7-ի «Առողջապահական պետական ոչ առևտրային կազմակերպությունների և հարյուր տոկոս պետությանը սեփականության իրավունքով պատկանող բաժնեմաս ունեցող առողջապահական բաժնետիրական ընկերության գործադիր մարմնի ընտրության (նշանակման) մրցույթի օրինակելի կարգը և նրանց հետ կնքվող աշխատանքային պայմանագրերի օրինակելի ձևերը հաստատելու մասին» N 992-Ն որոշման հավելվածում կատարել հետևյալ լրացումները. 

1) 3-րդ կետի 1-ին ենթակետի «ը» պարբերությունը «65 տարին» բառերից հետո լրացնել «իսկ հարյուր տոկոս` պետությանը սեփականության իրավունքով պատկանող բաժնեմաս ունեցող առողջապահական բաժնետիրական ընկերությունների տնօրենների դեպքում` չի լրացել թեկնածուի կենսաթոշակային տարիքը.» բառերը,

2) Ձև N 2-ի 5.1.-րդ կետը ե. ենթակետից հետո լրացնել հետևյալ բովանդակությամբ նոր` ե1 ենթակետով, 

«ե1. տնօրենի կենսաթոշակային տարիքը լրանալը,»:

2.  Սույն որոշման դրույթները չեն տարածվում մինչև սույն որոշման ուժի մեջ մտնելը Հայաստանի Հանրապետության կառավարության 2011 թվականի հուլիսի 7-ի N 992-Ն որոշմամբ հաստատված կարգով ընտրված (նշանակված) հարյուր տոկոս պետությանը սեփականության իրավունքով պատկանող բաժնեմաս ունեցող առողջապահական բաժնետիրական ընկերության գործադիր մարմինների (տնօրեններ) վրա՝ մինչև սահմանված կարգով նրանց լիազորությունների ժամկետի ավարտը։

3.  Հայաստանի Հանրապետության առողջապահության նախարարին և Հայաստանի Հանրապետության մարզպետներին` սույն որոշումն ուժի մեջ մտնելուց հետո 20-օրյա ժամկետում համապատասխան իրավական ակտերում կատարել սույն որոշումից բխող համապատասխան լրացումները:
4. Սույն որոշումն ուժի մեջ է մտնում պաշտոնական հրապարակման օրվան հաջորդող տասներորդ օրը:

ՀԻՄՆԱՎՈՐՈՒՄ

«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2011 ԹՎԱԿԱՆԻ ՀՈՒԼԻՍԻ 7-Ի N 992-Ն ՈՐՈՇՄԱՆ ՄԵՋ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ»  ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ԸՆԴՈՒՆՄԱՆ

1. Ընթացիկ իրավիճակը և իրավական ակտի ընդունման անհրաժեշտությունը
«Հայաստանի Հանրապետության կառավարության 2011 թվականի հուլիսի 7-ի N 992-Ն որոշման մեջ լրացումներ կատարելու մասին» ՀՀ կառավարության որոշման նախագիծը պայմանավորված է առողջապահության ոլորտում ընթացող բարեփոխումների և իրավական դաշտի ներդաշնակեցման և հարյուր տոկոս՝ պետությանը սեփականության իրավունքով պատկանող բաժնեմաս ունեցող առողջապահական բաժնետիրական ընկերությունների (այսուհետ` առողջապահական ընկերություն) և առողջապահական պետական ոչ առևտրային կազմակերպությունների գործադիր մարմինների ընտրության (նշանակման) մրցույթին ներկայացվող պայմանների և նրանց հետ կնքվող աշխատանքային օրինակելի պայմանագրերի որոշ դրույթների միատեսակության ապահովման անհրաժեշտությամբ:

Ներկայումս Հայաստանի Հանրապետության կառավարության 2011 թվականի հուլիսի 7-ի N 992-Ն որոշմամբ սահմանված են առողջապահության բնագավառի պետական ոչ առևտրային կազմակերպությունների և հարյուր տոկոս՝ պետությանը սեփականության իրավունքով պատկանող բաժնեմաս ունեցող առողջապահական բաժնետիրական ընկերության գործադիր մարմնի (այսուհետ` տնօրեն) ընտրության (նշանակման) մրցույթի օրինակելի կարգը, որտեղ սահմանված են տնօրենին ներկայացվող պարտադիր պայմանները, որոնցից մեկն էլ հանդիսանում է առողջապահական պետական ոչ առևտրային կազմակերպությունների տնօրենների դեպքում թեկնածուի 65 տարին լրացած չլինելու պայմանը: Նշված պայմանը ներառնված է նաև նույն որոշման հավելվածով հաստատված առողջապահական պետական ոչ առևտրային կազմակերպությունների գործադիր մարմինների հետ կնքվող աշխատանքային օրինակելի պայմանագրի 6-րդ կետում` որպես պայմանագրի լուծման հիմք:

Այսինքն` պետական ոչ առևտրային կազմակերպությունների դեպքում օրենսդիրը ընդունելի և նպատկահարմար է համարել սահմանել պաշտոնավարման առավելագույն տարիք, այն է` 65-ը, մինչդեռ հարյուր տոկոս՝ պետությանը սեփականության իրավունքով պատկանող բաժնեմաս ունեցող առողջապահական բաժնետիրական ընկերությունների դեպքում նման սահմանափակում նախատեսված չէ, ինչը կարծում ենք արդարացված չէ, քանի որ նախ` առողջապահական ոլորտում և´ առողջապահական պետական ոչ առևտրային կազմակերպությունները, և´ առողջապահական ընկերությունները, ըստ էություն, պետք է հետամուտ լինեն ապահովելու ու կատարելագործելու բնակչությանը տրամադրվող բուժօգնության և սպասարկման որակը, տվյալ կազմակերպության ինչպես կառավարչական ոլորտը, այնպես էլ ապագա զարգացման հեռանկարները, և երկրորդ` անհրաժեշտ է ապահովել և նպաստել կադրային սերնդափոխությանը:

Հաշվի առնելով, որ բժշկական օգնություն և սպասարկում իրականացնող կազմակերպության գործադիր մարմնի ընտրությունը մեծապես ազդում է այդ մարմնի հետագա գործունեության, կազմակերպաիրավական բնույթի որոշումների վրա, և նպատակ ունենալով ապահովել կադրային ճկուն փոփոխությունները և դրսևորել միասնական մոտեցում առողջապահության համակարգում գործող բոլոր տեսակի իրավաբանական անձանց գործադիր մարմինների ընտրության (նշանակման) և ներկայացվող պահանջ-պայմանների մասով` առաջարկում ենք առողջապահական ընկերության գործադիր մարմինների հետ կնքվող աշխատանքային օրինակելի պայմանագրում որպես պայմանագրի ինքնուրույն լուծման հիմք նախատեսել տնօրենի կենսաթոշակային տարիքը լրանալը, որի արդյունքում կունենանք առողջապահական պետական կազմակերպությունների և ընկերությունների տնօրեններին ներկայացվող միատեսակ մոտեցումներ, կապահովենք նոր կադրերի մուտքը առողջապահական ոլորտ, կնպաստենք ճկուն կադրային փոփոխությունների իրականացմանը: 
2. Առաջարկվող կարգավորման բնույթը

Նախագծով առաջարկվում է սահմանել, որ տնօրենի ընտրության պարտադիր պայմաններց մեկը հարյուր տոկոս` պետությանը սեփականության իրավունքով պատկանող բաժնեմաս ունեցող առողջապահական բաժնետիրական ընկերությունների տնօրենների դեպքում թեկնածուի կենսաթոշակային տարիքը լրացած չլինելն է, և համապատասխանաբար առողջապահական ընկերության գործադիր մարմինների հետ կնքվող աշխատանքային օրինակելի պայմանագրում նշված մասով կատարել լրացում` պայմանգրի լուծման հիմքերի մեջ տնօրենի կենսաթոշակային տարիքը լրանալը նախատեսելով որպես ինքնուրույն հիմք: Առաջարկվող կարգավորումը բխում է նաև ՀՀ աշխատանքային օրենսգրքի 113-րդ հոդվածից, որը գործատուին իրավունք է վերապահում իր նախաձեռնությամբ լուծելու աշխատողի հետ կնքված աշխատանքային պայմանագիրը աշխատողի կենսաթոշակային տարիքը լրանալու դեպքում, եթե աշխատանքային պայմանագրով այլ բան նախատեսված չէ: 
3. Նախագծի մշակման գործընթացում ներգրավված ինստիտուտները, անձինք և նրանց դիրքորոշումը

Նախագծի կազմմանը մասնակցել են Հայաստանի Հանրապետության առողջապահության նախարարության աշխատակազմի անձնակազմի կառավարման վարչության աշխատակիցները և իրավաբանական վարչության աշխատակիցները:
4. Ակնկալվող արդյունքը

Իրավական ակտի ընդունումը հնարավորություն կտա առողջապահության բնագավառում դրսևորել միատեսակ մոտեցում պետական ոչ առևտրային կազմակերպությունների և հարյուր տոկոս՝ պետությանը սեփականության իրավունքով պատկանող բաժնեմաս ունեցող առողջապահության բաժնետիրական ընկերությունների գործադիր մարմիններին ներկայացվող պայմանների հարցում, ինչը կարող է նպաստել ոլորտում առկա կադրային փոփոխությունների իրականացմանը և աշխատաշուկայի մրցունակության բարձրացմանը։

ՏԵՂԵԿԱՆՔ N 1
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2011 ԹՎԱԿԱՆԻ ՀՈՒԼԻՍԻ 7-Ի N 992-Ն ՈՐՈՇՄԱՆ ՄԵՋ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ» ՀԱՅԱՍՏԱՆՒ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ԸՆԴՈՒՆՄԱՆ ԿԱՊԱԿՑՈՒԹՅԱՄԲ ՊԵՏԱԿԱՆ ԿԱՄ ՏԵՂԱԿԱՆ ԻՆՔՆԱԿԱՌԱՎԱՐՄԱՆ ՄԱՐՄՆԻ ԲՅՈՒՋԵՈՒՄ ԵԿԱՄՈՒՏՆԵՐԻ  և ԾԱԽՍԵՐԻ ԱՎԵԼԱՑՄԱՆ ԿԱՄ ՆՎԱԶԵՑՄԱՆ ՄԱՍԻՆ 

«Հայաստանի Հանրապետության կառավարության 2011 թվականի հուլիսի 7-ի N 992-Ն որոշման մեջ լրացումներ կատարելու մասին» Հայաստանի Հանրապետության կառավարության որոշման ընդունման կապակցությամբ պետական կամ տեղական ինքնակառավարման մարմնի բյուջեում եկամուտների  և ծախսերի ավելացում կամ նվազեցում չի նախատեսվում:

ՏԵՂԵԿԱՆՔ N 2
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2011 ԹՎԱԿԱՆԻ ՀՈՒԼԻՍԻ 7-Ի N 992-Ն ՈՐՈՇՄԱՆ ՄԵՋ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ» ՀԱՅԱՍՏԱՆՒ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ԸՆԴՈՒՆՄԱՆ ԿԱՊԱԿՑՈՒԹՅԱՄԲ ԱՅԼ ՆՈՐՄԱՏԻՎ ԻՐԱՎԱԿԱՆ ԱԿՏԵՐԻ ԸՆԴՈՒՆՄԱՆ ԱՆՀՐԱԺԵՇՏՈՒԹՅԱՆ ՄԱՍԻՆ
«Հայաստանի Հանրապետության կառավարության 2011 թվականի հուլիսի 7-ի N 992-Ն որոշման մեջ լրացումներ կատարելու մասին» Հայաստանի Հանրապետության կառավարության որոշման ընդունման կապակցությամբ անհրաժեշտ է.
1) համապատասխան լրացումներ կատարել Հայաստանի Հանարպետության կառավարության 2011 թվականի հուլիս 7-ի «Առողջապահական պետական ոչ առևտրային կազմակերպությունների և հարյուր տոկոս՝ պետությանը սեփականության իրավունքով պատկանող բաժնեմաս ունեցող առողջապահական բաժնետիրական ընկերության գործադիր մարմնի ընտրության (նշանակման) մրցույթի օրինակելի կարգը և նրանց հետ կնքվող աշխատանքային պայմանագրերի օրինակելի ձևերը հաստատելու մասին» N 992-Ն որոշման հիման վրա ընդունված համապատասխան նորմատիվ իրավական ակտերում:
	ԱՄՓՈՓԱԹԵՐԹ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2011 ԹՎԱԿԱՆԻ ՀՈՒԼԻՍԻ 7-Ի N 992-Ն ՈՐՈՇՄԱՆ ՄԵՋ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ» ՀԱՅԱՍՏԱՆՒ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ՎԵՐԱԲԵՐՅԱԼ ՍՏԱՑՎԱԾ ԴԻՏՈՂՈՒԹՅՈՒՆՆԵՐԻ ԵՎ առաջարկությունների 

	հ/հ
	Առաջարկության հեղինակը, գրության ամսաթիվը, գրության համարը
	Առաջարկության բովանդակությունը
	Եզրակացություն
	Կատարված փոփոխությունը

	
	1
	2
	3
	4

	1.
	Հայաստանի Հանրապետության տարածքային կառավարման նախարարություն 10.12.2013թ., №  03/15/6823-13 գրություն
	Առաջարկություններ չկան:


	
	

	2.
	Հայաստանի Հանրապետության ֆինանսների նախարարություն

05.12.2013թ. № 1/5.1-5/18727-13  գրություն
	Դիտողություններ և առաջարկություններ չկան:
	
	

	3.
	Հայաստանի Հանրապետության արդարադատության նախարարություն

04.02.2014թ. № 01/551-14  գրություն
	նախագծում նշված «2013» թիվն անհրաժեշտ է փոխարինել «2014» թվով:
	Դիտողությունը ընդունված է:
	Փոփոխությունը կատարված է:

	4.
	ՀՀ կառավարություն
	1.սույն նախագծի հիմնավորման մեջ նշվում է, որ որոշման մեջ լրացում է կա​տար​վում «որոշ դրույթների միատեսակության ապահովման անհրաժեշտությամբ», սակայն միատեսակություն չի ապահովվում, քանի որ ՊՈԱԿ-ների համար սահմանվում է առավելագույն տարիք 65 տարեկանը, իսկ հարյուր տոկոս` պետությանը սեփականության իրավունքով պատկանող բաժնեմաս ունեցող առողջապահական բաժնետիրական ընկերությունների տնօրենների դեպքում` չի լրացել թեկնածուի կենսաթոշակային տարիքը, այսինքն՝ 63 տարեկանը: (Իրավաբանական վարչություն)
2.առաջարկում ենք ՀՀ կառավարության որոշման նախագիծը լրացուցիչ լրամշակել` հաշվի առնելով ՀՀ աշխատանքի և սոցիալական հարցերի նախարարության կարծիքը: (Անձնակազմի կառավարման վարչություն)


	1.Նախագծի հիմնավորման մեջ նշվող միատեսակության ապահովման պնդումը վերաբերում է պետական ընկերությունների գործադիր մարմինների համար պետական կազմակերպությունների տնօրենների օրինակով պաշտոնավորման առավելագույն շեմի սահմանմանը և, ըստ այդմ, միատեսակության ապահովումը վերաբերում է առավելագույն շեմի սահմանմանը: Ինչ վերաբերում է տարիքային տարբեր շեմերի սահմանմանը, ապա դա պայմանավորված է գործող օրենսդրությամբ: Նկատի ունենալով, որ Պետական ոչ առևտրային կազմակերպությունների մասին ՀՀ օրենքում սահմանված է պաշտոնավարման առավելագույն ժամկետ, իսկ Բաժնետիրական ընկերությունների մասին ՀՀ օրենքով նման սահմանափակում չկա, ընկերությունների տնօրենների համար 65 սահմանելը չէր բխի ՀՀ օրենսդրության պահանջներից: Ուստի նպատակահարմար է համարվել ընտրել կենսաթոշակային տարիքի լրանալու դեպքը` օրենսդրական հակասություններից խուսափելու նպատակով:
	

	5.
	ՀՀ աշխատանքի և սոցիալական հարցերի նախարար
	Քննարկելով «Հայաստանի Հանրապետության կառավարության 2011 թվականի հուլիսի 7-ի N 992-Ն որոշման մեջ լրացումներ կատարելու մասին» ՀՀ կառավարության որոշման նախագիծը` հայտնում եմ, որ դրանով առաջարկվող լրացումները խնդրահարույց են, նկատի ունենալով, որ «Բաժնետիրական ընկերությունների մասին» ՀՀ օրենքով, ՀՀ կառավարության 2005 թվականի հունվարի 25-ի «Պետական ոչ առևտրային կազմակերպությունների և հարյուր տոկոս՝ պետությանը սեփականության իրավունքով պատկանող բաժնեմաս ունեցող փակ բաժնետիրական ընկերությունների գործադիր մարմինների ընտրության (նշանակման) ընդհանուր կարգը և նրանց հետ կնքվող աշխատանքային պայմանագրերի օրինակելի ձևերը հաստատելու մասին» N 224-Ն որոշմամբ բաժնետիրական ընկերությունների գործադիր մարմինների ընտրության, ինչպես նաև վերջիններիս հետ կնքված աշխատանքային պայմանագրերի լուծման հիմքերում տարիքային սահմանափակում նախատեսված չէ: 


	ՀՀ կառավարության 2005 թվականի հունվարի 25-ի N 224-Ն որոշման 1.2 կետի համաձայն,  հիշատակված որոշումը չի տարածվում առողջապահական պետական ոչ առևտրային կազմակերպությունների և հարյուր տոկոս` պետությանը սեփականության իրավունքով պատկանող բաժնեմաս ունեցող առողջապահական փակ բաժնետիրական ընկերությունների վրա: Ուստի այդ որոշմանը հղում տալը հիմնավոր չէ: Տես նաև կառավարության աշխատակազմի դիտողության եզրակացությունը:
	


